Տեղեկանք
ՀՀ 2014 թվականի զբոսաշրջության զարգացման 
պետական ծրագրի կատարման վերաբերյալ
Ճշտված պլան - 75000.0 հազար դրամ, ֆինանսավորում – 60148.9 հազար դրամ, դրամարկղային ծախս – 59848.9 հազար դրամ, 2013 թվականին դրամարկղային ծախսը կազմել է 46015.0 հազար դրամ: 2014թ. պլանավորված և դրամարկղային ծախսերի տարբերության պատճառ է հանդիսացել մրցույթների արդյունքում նախատեսվածից ցածր գներով ապրանքների և ծառայությունների ձեռքբերումը: 2014 թվականին 2013 թվականի համեմատությամբ դրամարկղային ծախսն աճել է 13833.9 հազար դրամով, որը պայմանավորված է զբոսաշրջային միջազգային ցուցահանդեսներին Հայաստանի մասնակցության, հանրապետության տարածքում կազմակերպվող փառատոնների քանակի ավելացմամբ, Հայաստանի և Երևանի քարտեզների 2000 օրինակով ավել տպագրությամբ, ինչպես նաև 2014 թվականին Երևանում` տարածաշրջանում միակ զբոսավարների ուսումնական միջազգային կենտրոնի բացմամբ:

2014 թվականի ընթացքում իրականացվել են հետևյալ աշխատանքները.

Թարմացվել, վերամշակվել և տպագրվել են Հայաստանը բնութագրող և գովազդող «Armenia Ancient-Amiable» բրոշյուրները անգլերեն, գերմաներեն, իսպաներեն և ռուսերեն  լեզուներով` 7000 հատ:

Թարմացվել, վերամշակվել և տպագրվել են նաև Հայաստանի և Երևանի քարտեզները անգլերեն, ֆրանսերեն, իսպաներեն, գերմաներեն և ռուսերեն լեզուներով` 9800 հատ:    Ընդլայնվել է «Հայաստան` Նոյի երկիր» վավերագրական ֆիլմի տարածման աշխարհագրությունը: 2014 թվականին պահանջարկի շուկաներում տարածվել է  ֆիլմի 1000 օրինակ: 

           Ապահովվել է այցելուների տեղեկատվական կենտրոնների շարունակական գործունեությունը: Գառնի համայնքում գտնվող այցելուների կենտրոնը 2014 թվականին հյուրընկալել է 2279 այցելու` տրամադրելով բազմաբնույթ տեղեկատվություն Կոտայքի մարզի և մասնավորապես Գառնի, Գեղարդ գյուղերի վերաբերյալ: Զբոսաշրջիկներն ստացել են բազմաբնույթ տեղեկատվություն մարզի տեսարժան վայրերի, բնական գրավչությունների մասին, ինչպես նաև պրակտիկ տեղեկություններ կացարանների, փոխադրամիջոցների, սննդի վայրերի վերաբերյալ առձեռն և առցանց տարբերակներով:  

        2014 թվականին իրականացվել է www.armeniainfo.am կայք էջի բարելավման և թարմացման աշխատանքներ` այցելուներին տրամադրելով բազմաբովանդակ տեղեկատվություն օթևանատների, ռեստորանների, թանգարանների և այլ տեսարժան վայրերի վերաբերյալ` նպաստելով դրանց գործունեության ընդլայնմանը:

2014 թվականին Հայսատանը մասնակցել է հետևյալ զբոսաշրջային ցուցահանդեսների. Իսպանիայի Մադրիդ քաղաքում «FITUR-2014» զբոսաշրջային միջազգային ցուցահանդեսին` 8 տեղական զբոսաշրջային ընկերությունների մասնակցությամբ, Բեռլինի «ITB-14» զբոսաշրջային միջազգային ցուցահանդեսին` 19 զբոսաշրջային ընկերությունների մասնակցությամբ, Միացյալ Արաբական Էմիրությունների Դուբայ քաղաքում «Արաբական զբոսաշրջային շուկա-2014» զբոսաշրջային միջազգային ցուցահանդեսին և Լոնդոնում  կայացած «WTM-2014» զբոսաշրջության միջազգային ցուցահանդեսին` 5 զբոսաշրջային ընկերությունների և ԼՂՀ Զբոսաշրջության զարգացման գործակալության հետ համատեղ:

         2014 թվականին կազմակերպվել են օտարերկրյա մասնագիտացված ԶԼՄ-ների ներկայացուցիչների ճանաչողական այցելություններ Հայաստան. 

        - ճանաչողական այցի շրջանակներում Հայաստան է այցելել արգենտինյան հեղինակավոր «Զբոսաշրջություն և հյուրընկալություն» հեռուստահաղորդման խմբրագակազմը: Այցի նպատակն է իր հեղինակային «Զբոսաշրջություն և հյուրընկալություն» վավերագրական կինոճամփորդության շարքում Հայաստանի մասին ֆիլմ նկարահանել: Իրականացվելու է չորս հեռարձակումներ՝ յուրաքանչյուրը մեկ ժամ տևողությամբ։ Պայմանավորվածության համաձայն, հեղինակները հնարավորություն են տալու նաև տարբեր լեզուների ենթավերնագրերով այն ցուցադրել աշխարհի այլ երկրներում։ Նախատեսվում է Հայաստանի մասին հաղորդաշարը հեռարձակել 2015 թվականին։
        ՀՀ Տավուշի մարզի Դիլիջան քաղաքում կազմակերպվեց «Մշակութային վերածնունդ» խորագրով «Գորգագործության և դեկորատիվ-կիրառական արվեստների»  փառատոնը: 

       ՀՀ Լոռու մարզի Օձուն համայնքում կայացել է «Օձունի գանձերը» ամենամյա փառատոնը:

       ՀՀ Սյունիքի մարզի Գորիս քաղաքում առաջին անգան  կայացել է «Սյունյաց  ավանդույթներ»   փառատոնը` «ԹՈՒԹ» խորագրով:
       ՀՀ Լոռու մարզի Ախթալա քաղաքում կայացել  է «Հայոց ավանդական տոնածիսական ուտեստների վեցերորդ մրցույթ-փառատոնը»:
       ՀՀ Վայոց Ձորի մարզի հինգ համայնքներում կայացել է «Գինու»  ամենամյա փառատոնը:
       ՀՀ Շիրակի մարզի Գյումրի քաղաքում կայացել է «Արվեստների և արհեստների»   ամենամյա փառատոնը:
     Փառատոները  լուսաբանվել են բազմաթիվ տեղական և արտասահմանյան ԶԼՄ-նե​​րով: 

2014 թվականի հոկտեմբերին Երևանում արդեն վեցերորդ անգամ պաշտոնապես նշվեց Զբոսաշրջության համաշխարհային օրը: Զբոսաշրջության միջազգային օրվա կապակցությամբ, զբոսաշրջության բնագավառում ներդրած նշանակալի ավանդի համար Հայաստանի զբոսաշրջության արդյունաբերության ներկայացուցիչները պարգևատրվեցին  ՀՀ վարչապետի 1  հուշամեդալով և 2 շնորհակալագրերով, ՀՀ էկոնոմիկայի նախարարի 2 ոսկե մեդալով և 6 շնորհակալագրերով:        
2014 թվականի ընթացքում հյուրանոցային տնտեսության օբյեկտների որակավորման գործընթացի շրջանակներում երեք հյուրանոցային տնտեսության օբյեկտ անցել են որակավորման գործընթացը:
1. Երևան քաղաքում գտնվող «Անի Պլազա» «4 (չորս) աստղանի հյուրանոց», 
2.  Երևան քաղաքում գտնվող «Արարատ» «4 (չորս) աստղանի հյուրանոց», 

3. ՀՀ Տավուշի մարզի Դիլիջան քաղաքում գտնվող «Մագնիտ» զբոսաշրջային տանը շնորհվել է «lIl կարգի զբոսաշրջային տուն» որակավորման կարգ:
       2014 թվականի դեկտեմբերին Երևանում «Հայ Զբոսավարների Գիլդիա» հասարակական կազմակերպության և Զբոսավարների ասոցիացիաների համաշխարհային ֆեդերացիայի համագործակցությամբ պաշտոնապես բացվել է զբոսավարների ուսումնական միջազգային կենտրոնը, որը մեկն է աշխարհում երեք կենտրոններից և միակը տարածաշրջանում (նման կենտրոններ գործում են Կիպրոսում և Մալազիայում):     
2014  թվականին ՀՀ Վայոց Ձորի  և Արագածոտնի մարզերի շուրջ 60 մասնակիցների շրջանում կազ​մա​կերպվել են ուսուցողական սեմինարներ զբոսա​շրջային տների B&B համակարգի ձևավորմանը և զար​գացմանը նպաստելու նպատակով:
Միջազգային համագործակցության իրականացման շրջանակներում  Երևանում կայացավ ՀՀ և ԻԻՀ միջև զբոսաշրջության բնագավառում համագործակցության տեխնիկական հանձնաժողովի հերթական նիստը: Իրանական պատվիրակությունը կազմված էր Իրանի մշակութային ժառանգության, ձեռարվեստի և զբոսաշրջության կազմակերպության ներկայացուցիչներից: Արդյունքում   ստորագրվել է ՀՀ և ԻԻՀ միջև զբոսաշրջության բնագավառում համագործակցության տեխնիկական հանձնաժողովի երկրորդ նիստի արձանագրությունը: 

         Պետություն-մասնավոր համագործակցության շրջանակներում ՀՀ էկոնոմիկայի և ՀՀ արտաքին գործերի նախարարությունների, Լիբանանում Հայաստանի և Հայաստանում Լիբանանի դեսպանությունների աջակցությամբ և Հայաստանի ներգնա տուրօպերատորների միության հրավերով Հայաստան է այցելել Լիբանանի զբոսաշրջային օպերատորների միության պատվիրակությունը: Պատվիրակության այցի նպատակն էր հայաստանյան գործընկերների հետ գործնական կապեր հաստատելը, համագործակցության հնարավորությունները քննարկելը, ինչպես նաև տեղում Հայաստանի զբոսաշրջային ներուժի վերաբերյալ պատկերացում կազմելը:

  Հայաստանի պատվիրակությունը Ուզբեկստանի Սամարղանդ քաղաքում մասնակցել է  ՄԱԿ Զբոսաշրջության Համաշխարհային Կազմակերպության Գործադիր Խորհրդի 99-րդ նստաշրջանի աշխատանքներին, որի օրակարգում ներառված էր Ադրբեջանի Հանրապետության կողմից ներկայացված Հակամարտության գոտիները որպես զբոսաշրջային կենտրոն խթանելը կանխարգելելու վերաբերյալ բանաձևի նախագիծը, որով փորձ է արվում արգելափակել աշխարհում բոլոր չճանաչված երկրների, այդ թվում նաև Լեռնային Ղարաբաղի Հանրապետության մասնակցությունը զբոսաշրջային ցուցահանդեսներին և այլ միջոցառումներին` միաժամանակ, սահմանափակելով կամ արգելելով նրանց ներկայացումը որպես զբոսաշրջավայր: 

ՀՀ էկոնոմիկայի և արտաքին գործերի նախարարությունների համագործակցության արդյունքում ՄԱԿ ԶՀԿ գործադիր խորհրդի 99-րդ նստաշրջանի օրակարգից հանվել է  ադրբեջանական կողմի առաջարկած նախագիծը` ընդունելով հետևյալ որոշումը.

1) ՄԱԿ ԶՀԿ Գործադիր խորհրդի 99-րդ նստաշրջանի օրակարգը հաստատել առանց 8-րդ կետի` Ադրբեջանի կողմից ներկայացված   բանաձևի նախագծի:

2) Հարցի քննարկումը փոխանցել ՄԱԿ ԶՀԿ Էթիկայի հանձնաժողովին` վերջինից խնդրելով այն քննարկել Հռոմում 2014 թվականի նոյեմբերի 17-18-ը կայանալիք իր հերթական նիստի ընթացքում և կարծիք ներկայացնել Գործադիր Խորհրդին հաջորդ նստաշրջանի ընթացքում Ադրբեջանի ներկայացրած առաջարկության վերաբերյալ զբոսաշրջության էթիկայի տեսանկյունից:   

2014 թվականի հոկտեմբերի 22-ից 24-ը Հունաստանի Հանրապետության Աթենք քաղաքում հայկական կողմը մասնակցել է Սևծովյան Տնտեսական համագործակցության անդամ պետությունների Զբոսաշրջության հարցերով պատասխանատու նախարարների հանդիպմանը, որի շրջանակներում  ստորագրվել են 

· «ՄԱԿ Զբոսաշրջության Համաշխարհային Կազմակերպության և Սևծովյան Տնտեսական համագործակցության միջև փոխըմբռնման հուշագիրը», 

· Զբոսաշրջության հարցերով պատասխանատու նախարարների հանդիպման հռչակագիրը:  

Հայաստանի Հանրապետության ֆինանսների նախարարություն
 14.turizm 1313 էջ            

